
設法諭令彼國領事官義律繳出𢎯烟二萬二
千三百餘箱共計二百三十七萬六千數百餘
斤悉行燒燬又以禁止通商彼計窮蹙以不得
志於廣東故轉而之浙突於二十年六月初七
日駛至定海縣用炮攻擊城遂陷嗣有𢎯船淺
擱四明海面遂爲我兵所得𫉬二十六人內有
𢎯婦一名𠹵𠸎哪布有𢎯酋晏士打拉打卽彼
國之三駙馬安突德也善丹靑乃以彼國之朝
儀城垣兵船諸制繪作圖以傳於外因得備知
現今國王係女主名吻哆哩呵一曰喊哆唎𠾒
即域多剌先是老國王烏連無子遺命立姪女
國之大臣遂共立之時年十九歲閱一年又五
月贅所屬鄰國佛郎西之王子雅那薄爲配年
與女王同雅那薄不與國事惟備侍宿而已亦
如隋志西女國王蘇毗米羯之夫𭈹曰金聚不
知國政等爾彼國官制官內設女官有那曼米

